
སྡེ་ཚན་ཀ་པ། སྐུགས་ ༡༠ །   

བཀོད་རྒྱ། འོག་གི་དྲི་བ་རེ་ལུ་ ལན་ཀ་ཁ་ག་ང་ཟེར་ བཞི་རེ་ཡོད་ས་ལས་ ལན་ངོ་མ་འདི་གདམ་ཁ་རྐྱབ་སྟེ་ ཀ་རྟགས་གུར་ 
 སྒོར་ཐིག་ ○ དེ་བཟུམ་བཀལ། 

[༡༠] 

༡ ལྟོ་ལྡིར་ ཞེས་པ་ནི་ 
 ཀ ཕོཝ་ན་མི་ལུ་གོ་ནི།  
 ཁ ཕོཝ་འགྲང་མི་ལུ་གོ་ནི། 
 ག ཕོཝ་སྐད་རྐྱབ་མི་ལུ་གོ་ནི། 
 ང ཕོཝ་འབུར་འབུར་སྦེ་ཡོད་མི་ལུ་གོ་ནི། 

 

༢ དབོན་པོ་ཟེར་མི་འདི་                            
 ཀ སྤུན་ཆ་གི་ཞེ་ས་ཨིན། 
 ཁ ཨ་རྒས་ཀྱི་ཞེ་ས་ཨིན། 
 ག ནུ་གཅུང་གི་ཞེ་ས་ཨིན།  
 ང ཕོ་རྒནམ་གི་ཞེ་ས་ཨིན། 

 

༣ པུར་ཁང་ཟེར་མི་འདི་                                
 ཀ རོ་མེ་གཏང་ས་ལུ་གོ་ནི་ཨིན། 
 ཁ རོ་བཞག་སའི་ཁྱིམ་ལུ་གོ་ནི་ཨིན། 
 ག ཤི་རནམ་ད་བཞག་ས་ལུ་གོ་ནི་ཨིན། 
 ང རོ་བཀོ་སའི་ས་གནས་ལུ་གོ་ནི་ཨིན། 

 

༤ མང་པོ་གཅིག་ཏུ་འཛོམས་པ། ཟེར་བའི་སྐབས་ འཛོམས་འདི་ བྱ་ཚིག་ཡིག་སྡེབ་           
 ཀ འགྱུར་མེད་ཨིན།  
 ཁ དུས་ད་ལྟ་བ་ཨིན། 
 ག དུས་འདས་པ་ཨིན། 
 ང དུས་མ་འོངས་པ་ཨིན། 

༥ རང་ར་སོ་སོའི་ གཟིམ་མལ་འདི་ཚུ་ བསྣམ་འབྱོན་དགོ། ཟེར་བའི་སྐབས་ གཟིམ་མལ་འདི་       
 ཀ ཧང་ཨིན།  
 ཁ གོ་ལ་ཨིན།  
 ག གདན་ཨིན།  
 ང མལ་ཆ་ཨིན། 

 

༦ སེམས་ཅན་གྱི་ སྡེར་མོ་ཟེར་བའི་མིང་འདི་ རྫོང་ཁའི་ཐོག་ལུ་འབྲི་བའི་སྐབས་ ཡིག་སྡེབ་   
 ཀ ལྡེའུ་བཞར་ཟེར་བྲིཝ་ཨིན། 
 ཁ སྡེའུ་བཞར་བྲིཝ་ཨིན། 
 ག སྡེར་ཞ་ཟེར་བྲིཝ་ཨིན། 
 ང ལྡེ་མོ་ཟེར་བྲིཝ་ཨིན།  

 

༧ གཟི་བརྗིད་ཟེར་མི་འདི་ བསོད་ནམས་ཀྱི་སྟོབས་ཀྱི་ཁྱད་ཆོས་ཅིག་ཨིན་མས། དེའི་འཇུག་ཐངས་འདི་ 
 ཀ ཁྱིམ་འདི་གཟི་བརྗིད་མ་འདྲཝ་ཅིག་འདུག་ཟེར་འཇུགཔ་ཨིན། 
 ཁ གཡུ་འདི་གཟི་བརྗིད་མ་འདྲཝ་ཅིག་འདུག་ཟེར་འཇུགཔ་ཨིན། 
 ག གཟི་འདི་གཟི་བརྗིད་མ་འདྲཝ་ཅིག་འདུག་ཟེར་འཇུགཔ་ཨིན། 
 ང རྒྱལ་པོའི་སྲས་འདི་གཟི་བརྗིད་མ་འདྲཝ་ཅིག་འདུག་ཟེར་འཇུགཔ་ཨིན། 

 

༨ སེམས་དྲན་པ་མ་བཟུང་བར་ ག་མནོ་སར་གཏང་བའི་བསྒང་གི་གནས་སྟངས་ལུ་གཞི་བཞག་སྟེ་ གཡེང་ཟེར་བའི་ བྱ་ཚིག་
 འདི་ ལག་ལེན་འཐབ་དགོ་པ་ཅིན་                        
 ཀ སེམས་གཡེང་ཞིག། ཟེར་ལག་ལེན་འཐབ་དགོ།  
 ཁ སེམས་གཡེང་ཚར། ཟེར་ལག་ལེན་འཐབ་དགོ། 
 ག སེམས་གཡེང་བར་འགྱུར། ཟེར་ལག་ལེན་འཐབ་དགོ། 
 ང སེམས་གཡེང་བཞིན་འདུག། ཟེར་ལག་ལེན་འཐབ་དགོ། 

༩ གནད་དང་ གནོད་གཉིས་ལུ་ རྗོད་སྒྲ་ཧ་ལམ་འདྲ་རུང་                      
 ཀ གནད་འདི་བྱ་ཚིག་དང་གནོད་འདི་མིང་ཨིན་པའི་ཁྱད་པར་ཡོད།  
 ཁ གནད་འདི་མིང་ཚིག་དང་གནོད་འདི་བྱ་ཚིག་ཨིན་པའི་ཁྱད་པར་ཡོད། 
 ག གནད་འདི་མིང་ཚིག་དང་གནོད་འདི་ཁྱད་ཚིག་ཨིན་པའི་ཁྱད་པར་ཡོད། 
 ང གནད་འདི་བྱ་ཚིག་དང་གནོད་འདི་བྱ་བའི་ཁྱད་ཚིག་ཨིན་པའི་ཁྱད་པར་ཡོད།  

༡༠ མཆོད་རྫས་དཔྱོང་། ཟེར་བའི་རྗོད་ཚིག་འདི་ནང་ བྱ་ཚིག་ དཔྱང་ ཡང་ན་ དཔྱངས་ཟེར་མ་འབྲི་བར་ དཔྱོང་ཟེར་བྲི་དགོ་
 མི་འདི་     
 ཀ དུས་འདས་པའི་དོན་སྟོན་ནི་འདི་གིས་ཨིན། 
 ཁ དུས་ད་ལྟ་བའི་དོན་སྟོན་ནི་འདི་གིས་ཨིན། 
 ག དུས་མ་འོངས་པའི་དོན་སྟོན་ནི་འདི་གིས་ཨིན། 
 ང སྐུལ་ཚིག་གི་དོན་སྟོན་ནི་འདི་གིས་ཨིན། 

 

སྡེ་ཚན་ཁ་པ། སྐུགས་ ༢༠ ། 
 

བཀོད་རྒྱ། འོག་གི་དྲི་བ་ག་ར་གི་ལན་ ངེས་པར་དུ་བྲིས།  

༡ ཟ་སྡེ་ལས་ སྔོན་འཇུག་ག་གིས་འཕུལ་བའི་ བྱ་ཚིག་དང་ མིང་ཚིག་ རྫོང་ཁ་ནང་སླབ་སྲོལ་ཡོད་མི་རེ་ བྲིས། [༢] 

  

 

 

༢ ངལ་གསོ། བཙིར། ཟེར་བའི་མིང་ཚིག་ཚུ་གི་རྣམ་གྲངས་ ཚ་སྡེ་ནང་ཡོད་མི་ལས་ ཐོ་བཀོད་འབད།  [༢] 

༣ དམག་དཔུང་། ཞི་གནས། ཟེར་བའི་མིང་ཚིག་གཉིས་ཀྱི་ གོ་དོན་འགྲེལ།             [༢] 

  

 

 

 

༤ ཕྲ་མ་ཕྲག་དོག་ཕྲག་པ་ཕྲལ། །ཟེར་བའི་ཚིག་རྐང་ནང་གི་ མིང་ཚིག་བཞི་ལས་ གང་རུང་གཉིས་ཀྱི་ འགྲེལ་བཤད་ བྲིས།    [༢] 

  

 

 

 

༥ འོག་གི་ཐིག་ཁྲམ་ནང་གི་རྩ་ཚིག་དང་ འགྲེལ་པ་གཉིས་མཐུན་སྒྲིག་འབད་དེ་ ཐིག་ཁྲམ་ ༣ པ་ནང་ ཀ་རྟགས་བཀོད།                                       [༢] 

རྩ་ཚིག། འགྲེལ་པ། ཀ་རྟགས་བཀལ་ས།  

༡. གཡུ། ཀ) སེམས་མཐུན་པའི་ཆ་རོགས།  

༢. བློ་བརླུག། ཁ) ནེའུ་ལི།  

 ག) རིན་པོ་ཆེ་མདོག་སྔོན་པོ་ཞིག་  

དཔག་ཚད། པ་སངས། ཕང་པར། ཕྱིན་ས། ཕྲད། 
༦ ལྟག་གི་མིང་ཚིག་ཚུ་ལས་ འོས་འབབ་ཅན་ཚུ་ ལག་ལེན་འཐབ་སྟེ་ ཚིགས་བཅད་ནང་ ས་སྟོང་ ༤ ཡོད་ས་ལས་ གང་
 རུང་གཉིས་ཀྱི་ ས་སྟོང་སུབས།             

......༡.....ཟླ་བའི་ཞལ་རས། །.....༢.....་བཞག་དགོས་བསམ་ཡང་། ། 
.....༣......་བརྒྱ་ཡི་ས་ཁར། །ལག་པས་......༤.....་མིན་འདུག ། 

[༢] 

༡.       ༢. 
 

༣.       ༤. 

བཅོ་ལྔའི་ཟླ་བ། །མཁའ་ལ་ཤར་ཚེ། ། 
དྲིན་ཆེན་ཨ་མའི། །ཞལ་རས་དྲན་སོང་། ། 

༧ གོང་གི་ཚིགས་བཅད་ནང་ འོག་ཐིག་འཐེན་ཡོད་མི་ མིང་ཚིག་གཉིས་ལག་ལེན་འཐབ་སྟེ་ རྗོད་ཚིག་རེ་བཟོ།  [༢] 

  

 

 

བླམ་གིས་ཐུགཔ་འཐུང་ས་ལུ་བལྟ་སྟེ་ དཔོན་དགོད་བྲ་ནུག། 
༨ བཞེས། བཞད་གད། ཟེར་བའི་ཚིག་གཉིས་བཙུགས་ཏེ་ གོང་གི་ ཕལ་ཚིག་གི་བརྗོད་པ་འདི་  ཞེ་སའི་བརྗོད་པ་བཟོ།                                                    [༢] 

  

 

 

 

༩ འོག་གི་ཚིག་འབྲུ་གཉིས་ལུ་ དོན་གྱི་ཁྱད་པར་ག་ཅི་ར་ཡོད? ཁ་གསལ་སྦེ་ བྲིས།                          
འཕྲོ། འཕྲོག། 

[༢] 

༡༠ འོག་གི་བྱ་ཚིག་དང་ མིང་ཚིག་ཚུ་ལས་ གང་རུང་གཉིས་སོ་སོར་ཕྱེས་ཏེ་ ཐིག་ཁྲམ་ནང་ སྡེ་ཚན་སྦེ་བཟོ་ཡོད་མི་ནང་ལུ་
 བྲིས།             

[༢] 

༡. འཚལ་མ། ༢. འཚོལ། ༣. འཚབས། ༤. ཚིགས། ༥. མཚེའུ། ༦. འཚག།  

བྱ་ཚིག། མིང་ཚིག།  

༡. ༡. 

༢. ༢. 

སྡེ་ཚན་ག། སྐུགས་ ༧༠ ། 
 

བཀོད་རྒྱ། འོག་གི་དྲི་བ་བརྒྱད་ལས་ བདུན་གདམ་ཁ་རྐྱབ་སྟེ་ལན་ བྲིས།  

དྲི་བ་དང་པ།  

ཀ ཐིག་སྒྲོམ་ནང་ལུ་ མིང་དང་འཁྲིལ་བའི་གོ་དོན་ཚུ་ལུ་ ཨིན་ (√) མེན་ (×) གྱི་རྟགས་ ཟུར་གྱི་ཐིག་ཁྲམ་ནང་
 བཀལ།     

[༤] 

མིང་། གོ་དོན། ཨིན་མེན་རྟགས།  

༡. མདེའུ།  རྡོ་ཆུང་ཀུ་ལུ་སླབ་ཨིན།  

༢. ལྡེབས། གྱང་གི་ལོགས་ལུ་གོ་ནི་ཨིན།  

༣. མདོས། གླུད་ཀྱི་ནང་བཙུགས་མི་ཅིག་ལུ་སླབ་ཨིན།  

༤. རྡེའུ། མདའ་གི་ཆ་ཤས་ཅིག་ལུ་སླབ་ཨིན།  

ཁ ངག་སྒྲོན་ནང་ལས་ ཞེ་སའི་ཚིག་ ལྷབ་སྦྱང་འབད་མི་འདི་གིས་ ཁྱོད་ཀྱི་མི་ཚེ་ནང་ སྒེར་དོན་དང་ གཞུང་འབྲེལ་གྱི་ལཱ་
 ནང་ ཕན་ཐོགས་ག་དེ་སྦེ་ར་འབྱུང་ནི་ཨིན་པས? བསམ་འཆར་བྲིས།  

[༦] 

དྲི་བ་གཉིས་པ།  

ཀ འོག་གི་ ཐིག་སྒྲོམ་ནང་ཡོད་པའི་ མིང་ཚིག་ཚུ་གི་ དོན་དག་ བྲིས། [༥] 

 ༡. ཟིལ་གནོན། ༢. མནལ་གཟིམས། ༣. མཚོན་བསྣམས། ༤. དྲི་སྣོམ། ༥. མནར།  

ཁ ཁྱོད་ཀྱིས་འབད་བ་ཅིན་ ངག་སྒྲོན་ནང་གི་མིང་ཚིག་ག་ར་ལྷབ་དགོཔ་འདུག་ག? འོས་འབབ་ཡོད་པའི་རྒྱབ་ཁུངས་བཀལ་ཏེ་ 
 བྲིས།                                        

[༥] 

དྲི་བ་གསུམ་པ།  

དྲོད་དང་དྲོ་བ་ཟན་དྲོན་དྲིལ། །གདུང་རུས་སྐད་གདངས་སྐས་ཀྱི་གདང་། ། 
སེང་ལྡེང་ལྡེམ་ལྡེམ་ལྡེར་བཟོའི་ལྡེབས། །སྡེབ་སྦྱོར་མཛེས་སྡུག་ནོར་སོགས་སྡུད། ། 

ཧྲལ་ཧྲལ་ཧྲུལ་ཧྲུལ་མིག་ཧྲིག་ཧྲིག ། 

 

ཀ ལྟག་གི་ཚིག་རྐང་ལྔ་པོའི་ནང་ ཞབས་ཐིག་འཐེན་ཡོད་པའི་ཚིག་ཚུ་གི་གོ་དོན་ མ་འཛོལ་བར་ བྲིས། [༥] 

ཁ ངག་སྒྲོན་ལྷབ་སྦྱང་འབད་མི་འདི་གིས་ རྫོང་ཁ་ཡར་དྲག་གཏང་ནི་ལུ་ ཁེ་ཕན་འདུག་ག? ག་ཅི་སྦེ? [༥] 

དྲི་བ་བཞི་པ།  

ཀ འོག་གི་ ཆོས་སྐད་ནང་ཡོད་པའི་མིང་ཚིག་ཚུ་ རྫོང་ཁ་ནང་འགྲེལ་བཤད་རྐྱབ་སྟེ་ བྲིས།   [༥] 

 ༡. རྗེ་དཔོན། ༢. སྤྲིན། ༣. བླང་དོར། ༤. བྲན་གཡོག། ༥. བླུན་པོ།  

ཁ ངག་སྒྲོན་ནང་ ཞབས་བསིལ། ཞལ་བསིལ། སྙན་གསན། ཟེར་བའི་ཞེ་སའི་མིང་ཚིག་ཚུ་ འཐོན་ནི་འདུག། 
 ཞེ་སའི་མིང་ཚིག་དེ་ཚུ་ ལག་ལེན་འཐབ་མ་ཤེས་པ་ཅིན་ གནོད་པ་འོང་ནི་མས་ག? ག་ཅི་སྦེ?   

[༥] 

དྲི་བ་ལྔ་པ།  

 
ཀ འོག་ལུ་བཀོད་ཡོད་པའི་ཁྱད་ཚིག་ཚུ་ལུ་ འོས་འབབ་དང་འཁྲིལ་ཏེ་ མིང་ཅིག་སྦྱར་ཞིནམ་ལས་ རྗོད་ཚིག་བཟོ། [༦] 

༡. བདེ་ཏོག་ཏོ། ༢. བདེ་ལེགས། ༣. གང་དྲག། ༤. མདངས། ༥. དྲིན་ཅན། ༦. དྲང་དོན།  

ཁ འོག་ལུ་ མིང་ཚིག་གཅིག་ཁར་ཡོད་མི་ཚུ་གི་ རྗོད་སྒྲ་ཧ་ལམ་ཅིག་འདྲ་རུང་ གོ་དོན་ཁྱད་པར་ག་དེ་སྦེ་ཡོདཔ་ཨིན་ན་ དབྱེ་
 བ་ཕྱེས་ཏེ་ བྲིས།                         
 

༡ མཚམས་དང་འཚམས།   ༢ འཛོམ་དང་འཛོམས།  ༣ ཚོན་དང་མཚོན།  ༤ འཛར་དང་མཛར།       

[༤] 

དྲི་བ་དྲུག་པ།     

ཀ འོག་གི་མིང་ཚིག་ཚུ་ནང་ ཡིག་སྡེབ་འཛོལ་བ་ཡོད་མི་ཚུ་ བཅོ་ཁ་རྐྱབ་སྟེ་ བྲིས། [༥] 

༡. དགེ་གཤེས། ༢. བདེ་ཤེགས། ༣. ཤིང་ཤག། ༤. མོ་ཤམས། ༥. ཤམ་འཐབས།  

  

 

 

 

 

ཁ ངག་སྒྲོན་ནང་གི་ནང་དོན་ཚུ་ལྷབ་པ་ཅིན་ ཡི་གུ་འབྲི་བའི་སྐབས་སུ་ ཡིག་སྡེབ་ལུ་འཛོལ་བ་མེད་པར་ བྲི་ཚུགས་ཟེར་ཨིན་
 པས། དེ་སྦེ་ཨིན་པའི་ཁུངས་བཀལ།      

[༥] 

དྲི་བ་བདུན་པ།  

ཀ འོག་གི་མིང་ཚིག་ཚུ་ རྫོང་ཁའི་ནང་ བྲིས། [༥] 

༡ བྱ་བ།   ༢ དམན།   ༣ དབྱེར་མེད། ༤ རྨོངས་བུ།   ༥ དབུལ་པོ། 
 

 

  

 

 

 

 

གཟར་ཐག་གཟུངས་ཐག་གཟབས་ཀྱང་གཟབ། །བཟོ་བོས་ལྷུང་བཟེད་ཞལ་བཟེད་བཟེ། ། 
 

ཁ གོང་གི་རྩ་ཚིག་ནང་ལས་ འོག་ཐིག་འཐེན་ཡོད་པའི་ མིང་ཚིག་གཉིས་ལུ་ ཁྱད་པར་ག་ཅི་ཡོད? དབྱེ་བ་དཔྱད་དེ་ ཁུངས་
 བཀལ། 

[༥] 

དྲི་བ་བརྒྱད་པ།  

ཀ གཤམ་འཁོད་ཐིག་སྒྲོམ་ནང་གི་ བྱ་ཚིག་ཚུ་ལག་ལེན་འཐབ་སྟེ་ རྗོད་ཚིག་རེ་བཟོ། 
༡. མཛོད། ༢. འཛེམ། ༣. འཛུགས། ༤. འཛག། ༥. བརྫངས། 

[༥] 

ཁ འདུས་དང་ བསྡུས་ཟེར་བའི་བྱ་ཚིག་གཉིས་ལུ་ ཁྱད་པར་ག་དེ་སྦེ་ར་ཡོདཔ་སྨོ? ཁུངས་ཁ་གསལ་སྦེ་ བྲིས།                              [༥] 

